Haurreskolak Partzuergoko Hitzarmen
berriari hariak ateratzen

2021etik daramagu Haurreskolak Partzuergoko lan hitzarmena negoziatzen. Greba
deialdi bat aurrera eraman behar izan dugu administraziotik aurrerapausoak ikusteko.
Negoziazioaren bideari beste batzuek amaiera eman diote, langileek aurreko asteetan
kaleetan erakutsitako indarrari eta eskaerei muzin eginez. Harro esan dezakegu
STEILASen negoziazioaren azken momentura arte saiatu garela lan hitzarmena
hobetzen; astelehenean azken unera arte indarra jarri genuen gure ekarpenak txertatu
ahal izateko eta eraman gintuzten aldarrikapenei erantzuna emateko.

Ez dugu akordioa sinatu, ez baitzegoen aldaketa esanguratsurik jasota greba egunak
egin eta greben ostean jaso genuen proposamenen artean. Aldaketa gehienak
formazkoak izan dira, hala nola, eranskinen izenak txertatu eta zuzenketa ortografikoak
egin dituzte. Honako hauek dira bakarrik sartu dituzten gauza berriak: 70. artikuluan,
formazioari dagokion atalean jaso dute Prest Garan parte hartzeko aukera izango dugula
hezitzaileok, ordezkapen telematikoen aplikatiboa irailean martxan jarriko dela txertatu
dute eta azkenik, hirugarren xedapen gehigarri bezala, kudeaketa langileen barne
sustapena eta ordezkoen araudia egiteko egutegi bat zehaztuko dutela (dokumentu
hauek jada erdi landuta daude, aurreko ikasturteetan lantzen hasita baikeunden, hortaz,
prozesuari bukaera ematea izango litzateke).

Hurrengo dokumentuan lan hitzarmenean eta ordezkoen araudian dauden aldaketak
banan-banan aztertuko ditugu, baita STEILAS sindikatuak egindako ekarpenak eta
irakurketa ere. Momentu honetan lan hitzarmen berria sinatu da, baina langilegoari zor
diogu jarraian dagoen hausnarketa hau egitea.

Hausnarketa orokorra eginda, diru inbertsio gehiago falta dela argi geratu da: ratioak
hobetzeko neurriak ez dituzte txertatu, ezta gazteberritzean ere, eta eros ahalmena
berreskuratzeko pausuak ez dira nahikoak. Egondako aldaketa gehienak Madrilen
adostutako familia legeak ekarri ditu edo iada administrazio publikoan dituzten baimenak
dira (gehienak soldata gabekoak). Administrazioaren kudeaketa errazteko nagusiki
etorri behar ziren, azkenean, sistema zenbat eta homogeneoagoa izan kidegoen arteko
kudeaketa merkeagoa izango da. Lan-baldintzak errotik hobetzeko asmoak, gutxi.

Bestalde, ordezkoen araudian langile horien baldintzak hobetuko dituzten
eta zerbitzuaren kalitatea eta egunerokotasuna erraztuko dituzten neurri esan-
guratsuenak STEILASi esker txertatu dira. Hala ere badago zer hobetua.
Gauzak horrela, astelehenean STEILASBERRI 7an esan bezala (https://labur.eus/b4RrC),
Otsailaren 10ean langileok merezi dugun lan hitzarmena lortzeko aukera paregabea gal-
du zen arren, STEILAS sindikatuan Haurreskolak Partzuergoko langileen lan baldintzen
defentsan lanean jarraituko dugu, koherentzia galdu gabe eta langileen ordezkariak ga-
ren neurrian, dagokigun arduraz jokatuz.



https://labur.eus/b4RrC

PARTZUERGOAK ESKAINITAKOA

8. artikulua: Antolaketa (Greben aldarrikapena)

Plantillak esleitzeko irizpideak adostu bitartean, gaur
egun erabiltzen diren ratioak aplikatuko dira, beti ere,
Lan Hitzarmen honetan jasotzen den 6 orduko arreta
zuzena kontuan hartuz.

Plantillak esleitzeko irizpideak dokumentu batean
txertatu dira lan hitzarmenaren eranskin moduan
(taularen atzean daukazue).

Gela bakarreko zentroak:

e Beti gutxienez 1,5 hezitzaile.

e Tartekatze gelan 1 urteko haurrak badaude:
- 7-8 haurrekin 1,5 hezitzaile.
- 9 haur edo gehiago 2 hezitzaile.

¢ Taldekatze gelan O eta 1 urteko haurrak badaude:
- 6 haurrekin 1,5 hezitzaile.
- 7 haur edo gehiago 2 hezitzaile.

Gela anitzeko zentroak:
¢ 0 urteko gelan:
- 4 haurrekin hezitzaile 1
- 5-6 haurrekin 1,5 hezitzaile.
- 7 haur edo gehiagorekin 2 hezitzaile.
¢ 1 urteko gelan:
- 6 haurrekin hezitzaile bat.
- 7-8-9 haurrekin 1,5 hezitzaile.
- 10etik aurrera 2 hezitzaile.

13. artikulua: Atxikipenak.
3. Hezkuntza-langileen egoerak.

a) Ekoizpenagatiko kontratuak edo ordezkapeneko
kontratua dutenak. Kontratua amaitu arte beste hau-
rreskola batean egon daitezke, eta beste haurreskola
horretan dauden baldintzekin atxikiko dira.

5. Trukeak

Haurreskolak Partzuergoak, salbuespen gisa, jarduneko
langile finkoen artean destinoak trukatzeko baimena
eman ahal izango du, honako egoera hauetan:

a) Langile finko egoeran jardutea trukatu nahi diren
destinoetan.

b) Gutxienez bi urteko zerbitzuak egiaztatzea, langile
finkoko egoeran trukatu nahi diren lanpostuetan.

¢) Bi destinoak izaera berdinekoak izatea eta hautatzeko
modu berbera izatea.

d) Lanpostu bakoitzaren administrazio-unitatearen al-
deko txostena.

STEILASEN IRAKURKETA

Negoziazioaren hasieratik momentu oro ge-
lan bi hezitzaile egotea eskatu dugu. Egune-
rokotasuneko lana aurrera atera ahal izateko,
haurreskolan sortzen diren beharrak hezitzai-
leekin asetzea ezinbestekoa baita. Horregatik,
egoerarik idealena litzatekeen bide horretan,
prestakuntza ordu guztiak ordezkatzea eskatu
dugu, horrela lanaldi horiek batuz lanpostu be-
rriak sortuko lirateke eta.

Haurreskola batzuetan lanpostu bakarra behar-
ko litzateke, beste hainbestetan bi edo hiru
lanpostu... Horrela, lanpostuen zerrenda han-
ditzearekin batera lan zama asko arinduko litza-
teke. Prestakuntzaz gain, koordinazio orduak
ere ordezkatu egin beharko lirateke.

Sortutako lanpostu horiek goian aipatutako
beharretara lotuta egongo lirateke eta ez lira-
teke bajak, baimenak... ordezkatzeko erabiliko.

Jakin badakigu oso zaila dela gure lanean
desplazamenduekin amaitzea, baina neurri
ezberdinak aplikatu daitezke horiek murrizteko.
Trukeak eskatu genituen eta onartu arren, nahi
baina baldintza gehiago jarri dituzte hauek
gauzatu ahal izateko.

Behin-behineko atxikipenak ezin dira erabili
ordezkapenak egiteko. Lanpostuen zerrenda
hausnarketa sakon baten ostean sortu behar
da langileak beraien lanpostuan mantentzeko.

Bestalde, lan metaketak sortzen diren
lantokian mantendu behar dira, horrela adostu
genuelako 2024ko udaberrian sinatutako
akordioan, bestela lanpostu berriak sortzeko
tranpak egitea da.

16. artikulua: Pertsonal finkoa hautatzeko prozesuak.

2. Hiru urtean behin lan-eskaintza publikoa egingo da
behin-behinekotasun tasa gehienez ere %5ekoa izan
dadin.

3. Eskaintza publikoa betetzeko plaza hutsak alderdi
sozialarekin negoziatuko dira. Lanpostuen eskaintza
publikoaren eredua alde sozialarekin negoziatuko da.

17. artikulua eta 18. artikulua: Erretiroa eta erretiro
partziala. (Greben aldarrikapena)

Legeak dioena txertatuta, iada aplikatzen zaiguna.

20. artikulua: Urteko lanaldia. (Greben aldarrikapena)

1.- Kudeaketa alorreko pertsonalaren urteko lanaldi
normalizatua 1592 ordukoa izango da.

Norberaren zereginetarako baimen bat ezartzen da 47
ordukoa.

2.-Hezkuntza alorreko pertsonalaren urteko lanaldi
normalizatua 1470 ordukoa izango da.

a) 1212 ordu haurrei arreta zuzena emateko.

b) 178 ordu prestakuntza: kurtso hasieran 3 egun + uz-
taileko azken lan eguna + eguneroko prestakuntza-
rako 45 minutu.

c) 80 ordu: formaziorako, 50 ordu Partzuergoak antola-
tutako formazioa eta 30 errejistro pertsonalekoak...
zuzendaritza batzordeak zehaztu behar diren jai egu-
nen kopuruaren erdia zehaztuko du eta haurreskolei
autonomia emanez, gainontzeko jai egunak txerta-
tzeko eskaera egingo dio zentro bakoitzari.

STEILASEN IRAKURKETA

Apirilean sinatutako akordioan %5eko be-
hin-behinekotasun tasa jasota zegoen.

Etorriko diren EPE deialdiak sindikatuokin ados-
tea oso garrantzitsua da, bai deialdia bera, bai-
ta aterako diren lanpostuen kopurua ere. Izan
ere, bestela gerta daiteke irizpide desberdinak
izatea eta sindikatuontzat behar direnak baino
lanpostu gutxiago ateratzea, adibidez.

Gazteberritze plan bat garatu behar da Haurres-
kolak Partzuergoko langileentzat. Erretirorako
adina geroz eta urrunago daukagu, horregatik
adin tarte hori malgutzea beharrezkoa da, baita
erretiroa hartzeko baldintzak ere.

Apirilean sinatutako akordioan aurrerapausuak
eman genituen langile gehiagok erretiro par-
tziala hartu ahal izateko. Hala ere, ez da nahi-
koa, eta neurri gehigarriak eskatu ditugu: 60
urteko murrizketa handitzea eta etxera joateko
aukera txertatzea murrizketako orduetan.

Ez dago inongo onurarik.

Kudeaketa langileen kasuan, urtean 1335 or-
duko lanaldia eskatu dugu, formakuntzarako
denbora barne. Eguneko lanaldia 6 ordukoa
izango litzateke.

Hezitzaileen kasuan 1260 orduko lanaldia es-
katu dugu ikasturte bakoitzeko.

195 eguneko lanaldia izango litzateke, haueta-
tik 189 haurrei arreta zuzena emateko.

Aurrerapausuak eman dira artikulu honetan,
baina ez dira nahikoak, batez ere txanda egu-
nen galera etorri delako administrazioaren
proposamenarekin. Guk hauek mantentzea eta
handitzea eskatu dugu momentu oro.

Bestalde, lan zama handitzen doan bitartean,
ordu pertsonaletan murrizketa planteatzen dute.
Hezitzaile gehiago gabe, arazoak egongo dira.

Administrazio publikoko langileek 6 egun di-
tuzte nahi dutenean jai hartzeko. Hauek eman
dizkigute eta bi txanda egun kendu, horregatik
proposamen berrian 200 lan egun ditugu. On-
dorioz, langile publikoei bezala zegozkigun jai
egunak eman dizkigute, baina ez beste langi-
leei bezala nahi dutenean hartzeko. Guri egun
horiek beraiek proposatutako egutegian sartu
dizkigute, aldaketak egiteko aukerarik gabe.

Administrazioarekin hitz egin ostean, egun ho-
riek eman dizkigute behingoz konturatu dire-
lako gabonetan eta aste santuan Haurreskolak
irekita egoteak zentzurik ez duela, ez da bene-
tako ahalegina izan.

21. artikulua: Hezkuntza alorreko pertsonalaren
eguneko lanaldia. (Greben aldarrikapena)

1. Lanaldi osoko kontratua duen hezkuntza alorreko
pertsonalaren eguneko lanaldia 6 ordu eta 45
minutukoa izango da. Horietatik 6 ordu haurrei
zuzeneko arreta emateko izango dira, eta gainerako
45 minutuak prestakuntza lanetarako, lan denbora
presentziala izango da haurrei arreta ematen zaien
196 egunetan. Denbora hori astean zehar metatu ahal
izango da haurreskolako bilerak egin ahal izateko.

8 gela edo gehiago - Lanaldi osoa. 8. gela erdi beteta
dagoenean aplikatuko da, beteta egon arte itxaron
gabe. Gainontzeko gelak beteta egon beharko dira.

6 edo 7 gela - Lanaldi erdia, 6. gela erdi beteta
dagoenean aplikatuko da, beteta egon arte itxaron
gabe. Gainontzeko gelak betetak egongo beharko dira.

4 edo 5 gela — Lanaldi herena
2 edo 3 gela - 90
Gela bakarra - 60’

22. artikulua: Egutegia.

Hezitzaile bakoitzarentzat 200 lan egun ezartzen dira,
irailaren 1etik uztailaren 31a arte, biak barne. 200
egun hauetatik 196 umeei arreta zuzena emateko
izango dira.

23. artikulua: Oporrak.

1. Kudeaketako langileek eskubidea izango dute, lan
egindako urte oso bakoitzean, hogeita bi opor egun
izateko.

26. artikulua: Pertsonalaren ordainsariak eta egune-
ratzeak. (Greben aldarrikapena)

Haur-hezitzaileak eta kudeaketa alorreko pertsona-
lak, Euskadiko Autonomia Erkidegoko Administrazio
Orokorrean aplikatutako ordainsarien igoera izango
du gehienez. Horretarako, indarrean dagoen legeriak
ezarritako prozedura beteko da, betiere.

Haurreskolak partzuergoko kudeaketako langileen
soldatak parekatzea EAEko administrazio orokorreko
maila baliokideekin.

29. artikulua: Aurrerakinak.

Langileek hileko soldata garbiaren %100erainoko au-
rrerakin arruntak interesik gabe jasotzeko eskubidea
izango dute.

STEILASEN IRAKURKETA

Eguneko jarduna 6 ordukoa izatea eskatu dugu
eta neurri honekin batera, baliabideak behar
dira.

Prestakuntza metatzeko aukera txertatu dute.
Haurreskola askotan neurri hau ezingo da apli-
katu, prestakuntza jardunean zehar egiten de-
lako, eta etxera joatekotan, haurreskolaren an-
tolamendua kolokan jarriko litzateke.

Koordinazio orduak handitu dituzte, baina egu-
neroko lana aurrera eramateko ez da nahikoa.
STEILASetik koordinaziorako denbora gehiago
eskatu dugu, ordezkapenarekin batera.

Gaur egun 210 lan egun ditugu eta bi txanda
egun (208 lanegun laburbilduz).

20. artikuluaren irakurketan azalpena.

Administrazio  orokorreko  langileen  lan
baldintza bera da, ez da ezer esklusiboa.

Erosahalmenean %23ko galera pairatu dugu
Haurreskolak Partzuergoko langileok, ho-
rregatik, eros ahalmenaren galera onartzea
eta 2024ean %10eko soldataren igoera eta
2025ean beste %10ekoa gauzatzea eskatu
dugu; osagarrien bitartez egingarria delarik. Ez
dute onartu eta arropa osagarria handitzeare-
kin beraien aurpegia zuritu nahi izan dute.

Kudeaketa alorreko langileen soldata nabar-
menki igoko da.

Irakasle eta lan legepeko hezitzaileek dituzten
aukerak dira. Langile publikoekin berdindu
gaituzte, ez da ezer esklusiboa.

30. artikulua: Nomina-aurrerapenak.

Langile finkoek nominaren aurrerapen bat jasotzeko
eskubidea izango dute:

12.000 euro, etxebizitza erosteko.
7.500 euro, laneko ibilgailua erosteko.

6.000 euro, gainerakoetarako.
Lizentzia eta baimenak (Greben aldarrikapena)

32 artikulua: Seme-alaben jaiotza, edoskitzea,
adopzio edo harreragatiko baimena.

Aste guztiak etenik gabe hartzeko aukeraren kasuan,
lizentzia beste bi astez luzatuko da.

35. artikulua: Minbizia edo beste gaixotasun larriren
bat duen seme-alaba zaintzeko baimena.

Langileak lanaldia gutxienez jardun erdira murrizte-
ko eskubidea izango du, baldin eta bi gurasoek, bi
adoptatzaileek, adopzio-helburuko zaintzaileek edo
hartzaile iraunkorrek lan egiten badute. Zerbitzuak
ematen dituen organo edo erakundearen aurrekon-
tuen kontura ordainsariak osorik jasoko ditu, adinga-
beko semea edo alaba zaintzeko, minbizia (tumore
gaiztoak, melanomak edo kartzinomak) edo iraupen
luzeko ospitaleratzea dakarren beste edozein gaixota-
sun larriren bat badu, ospitaleratzeak eta tratamendu
jarraituak irauten duten bitartean, eta zuzeneko, eten-
gabeko eta etengabeko zaintzaren beharra badu.

36. artikulua:

Norberaren gaixotasunagatik lanaldia murrizteko bai-
mena.

Norberaren gaixotasunagatik, lanaldi arrunta zortziren
batean, bosten batean, herenbatean edo erdian murriz-
teko baimena eskatu ahal izango du langileak, ordain-
sariaren kontzeptu guztiak proportzioan murriztuta.
Zehaztapenak mahai parekidean adostuko dira.

37. artikulua: Lehen mailako ahaideen gaixotasun
oso larriagatiko lanaldia murrizteko baimena.

Gaixotasun oso larria duen lehen mailako ahaide bat
edo, elkarrekin bizi badira, maila urrunagoko ahaide
bat zaintzeko, edo nahiz eta elkarrekin ez bizi, haren
tutore legala bada, langileak lanaldiaren erdia edo he-
rena murrizteko eskubidea izango du, ordainduta eta
gehienez hilabeteko epean.

STEILASEN IRAKURKETA

Irakasle eta lan legepeko hezitzaileek dituzten
aukerak dira. Langile publikoekin berdindu
gaituzte, ez da ezer esklusiboa.

Madriletik datorren gurasotasuna hobetzen
duen neurri bakarra da.

CUMEren antzeko neurria txertatu dute.
Zehaztapenaskofaltadira, halanola, kotizazioan
eragina izango ote duen, gaixotasun larri
horiek zeintzuk izango ote diren, etab...

Zehaztapen gabeko lizentzia da eta zehaztuta
ez dagoenak, aurrerago disfrutatzeko zailtasu-
nak dakartza. Mahai parekidean adostuko dira,
baina noiz? Zeintzuk izango dira?

Madriletik datorren legea aplikatu digute soilik,
langile publiko guztioi aplikatuko digute, ez da
ezer esklusiboa.

40. artikulua: Ohiko etxebizitzaz aldatzeagatiko lizentzia.

Langile baten ohiko etxebizitzaz aldatzeagatik, 2
laneguneko lizentzia hartzeko eskubidea izango du,
errolda-ziurtagiriarekin justifikatuta.

Erroldatze datatik 15 egun naturaleko epean baliatu-
ko da lizentzia hau

45. artikulua: EAEko Administrazio Orokorrean
sartzeko probetara joateko lizentzia.

Lizentzia emango da barne-sustapen bidez sartzeko
deialdietan aurreikusitako hautaprobei dagozkien
ariketak egiteko. Proba horietara joateko behar den
denborarako emango da lizentzia hori.

46. artikulua: Kontsulta, tratamendu eta azterketa
medikoetara joateko baimena.

Lehen mailako senideei, senar-emazte edo adin txiki-
ko seme alabekin mediku kontsultetara joateko bai-
mena onartzen da. lkasturtean ordaindutako 20 ordu
emango dira honetarako. Ordu kopuru hau gaindi-
tzen bada langileak erabilitako denbora hurrengo bi
hilabeteetan errekuperatu beharko du.

47. artikulua: Odola edo odol-osagaiak emateko bai-
men ordaindua.

lkasturte osoko iraupeneko kontratua duten langileek,
aldez aurretik justifikatuta, ordaindutako baimena har-
tzeko eskubidea izango dute, odola edo odol-osa-
gaiak emateko behar duten denborarako.

50. artikulua: Norberaren eginkizunetarako baimena.

Baimen hau jasotzeko eskubidea duten behin-behi-
neko langileek Haurreskolak Partzuergoan gutxienez
urtebeteko zerbitzaldi pilatua izan beharko dute, eta
gutxienez 4 hilabete metatu beharko dituzte inda-
rrean dagoen ikasturtean. lldo horretan, ikasturte ba-
koitzeko kontratu bat izanez gero, bigarren baldintza
hori betetzen dela ulertuko da.

52. artikulua: lkasketak eta/edo praktikak egiteko
baimena.

Haurreskolak Partzuergoak baimen hori eman ahal
izango die langile finkoei edo bitarteko langileei, ikas-
turte luzaezin bateko ordainsariei berariaz uko egin
ondoren (irailaren 1etik abuztuaren 31ra arte, biak
barne).

STEILASEN IRAKURKETA

Lizentzia malgutu da. Langile publikoekin
berdindu gaituzte, ez da ezer esklusiboa.

Baimen berria da, baina bakarrik Haurreskolak
Partzuergoko barne sustapen prozesuetarako
balioko du. EAEko funtzionario publikoena
baino murriztaileagoa da, hauek egun guztiko
baimena baitute eta guk EAEko edozein pro-
batara joateko egun osoko baimena eskatzen
dugu.

Lizentzia malgutu dute, 20 ordu ez direlako
berreskuratu beharko.

Madriletik datorren legea aplikatu digute soilik,
langile publiko guztioi aplikatu beharrekoa da,
ez da ezer esklusiboa.

Ez da gutxieneko denborarik aurreikusten; be-
raz, 3 edo 7 eguneko gutxienekoak desager-
tzen dira eta egun bateko baimenak eskatu

ahalko dira.

Txanda egunen truke baimen hau malgutzen
da, noski, soldata gabeko baimena izanda. Or-
dezkoek baimena hartzeko baldintzak ere mal-
gutu egin dira.

Ordaindu gabeko baimena izango da, esze-
dentzia baten antzekoa.

Ezingo da lanik egin baimenak irauten duen
bitartean.




PARTZUERGOAK ESKAINITAKOA

53. artikulua: Goi-mailako kirolarientzako baimena.

Langileek ordaindutako baimena eskatu ahal izango
dute goi-mailako kirolariek nazioarteko lehiaketa ofizia-
letara eta lehiaketa horiek prestatzeko konzentrazioeta-
ra joateko EAEn. Goi-mailako kirolaritzat, teknikaritzat
eta epailetzat hartuko dira kirol-arloan eskumena duen
Eusko Jaurlaritzako sailburuaren agindu bidez horreta-
rako onartzen diren zerrendetan ageri diren pertsonak.

56. artikulua: Eszedentziak

Haurreskolak Partzuergoko langile finkoek sektore pu-
blikoan zerbitzuak emateko borondatezko eszeden-
tzia eska dezakete. Eszedentzia mota honek ez dakar
lanpostuaren erreserbarik. Eszedentzia sortu duen
egoera mantentzen den bitartean iraungo du.

57. artikulua: Eszedentzia berezia.

Bi urteko antzinatasuna badute, borondatezko esze-
dentzia berezia hartzeko eskubidea izango dute langi-
le finkoek, eta lanpostua gordeko zaie zerbitzuak ema-
ten dituzten ikastetxe berean, gutxienez sei hilabetez
eta gehienez urtebetez (hezitzaileen kasuan, azken
kasu horretan, aldi hauetakoren batean egon beharko
du: abuztua-urtarrila edo otsaila-uztaila) iraungo du
eszedentziak.

58. artikulua: Indarkeria matxistagatiko lanaldi mu-
rrizketa, jardunaldiaren egokitzapena eta lantokiaren
aldaketa.

STEILASEN IRAKURKETA

Langile publikoekin berdindu gaituzte, ez da
ezer esklusiboa.

Bateraezintasunagatiko eszedentzia da, iada
aplikatzen dena.

Langile publikoekin berdindu gaituzte, ez da
ezer esklusiboa.

Ados gaude proposatu duten honekin.

Enplegua sustatzeko eta partzuergoko langileen lana eta bizitza bateragarri egiteko neurriak.

63. artikulua: Laneko arropa.

Partzuergoko hezitzaileek urtean 120 €-ko zuzkidura
izango dute kontzeptu horregatik. Soldata igoeraren
arabera egingo da igoera.

64. artikulua: Gizarte funtsa.

20.000 euroko Gizarte Funtsa eratuko da Haurreskolak
Partzuergoko langileentzat.

66. artikulua: Partzialki ordaindutako baimena (urte
sabatikoa).

Haurreskolak Partzuergoko haur-hezitzaileak partzial-
ki ordaindutako baimena eskatu ahal izango dute
Autonomia Erkidegoko unibertsitatzeaz kanpoko ira-
kasleentzat araututako baldintzetan. Administrazioan
araututa dagoen baldintza beretan aplikatuko da.

Soldataren igoera irudikatzeko, urtean 60€
gehiago emango dizkigute, %0,17ko igoera
da. Hau da, hilabetean 5€. Gogoratu behar
dugu eros ahalmenaren %23a galdu dugula.

Irakasleek eta lan legepekoek duten funtsa da.
Nahiz eta txertatuta egon, diru hori erabili ahal
izateko hainbat dira jartzen diren baldintzak eta
zailtasun handiak daude funtsa lortu ahal izate-

ko.

Irakasleek eta hezkuntza laguntzako espezia-
listek duten baimena da. Baimena langilearen
soldata propioarekin kudeatzen da, aurreko
urteetan gutxiago kobratuz.

68. artikulua: Segurtasuna eta lan osasuna.

Sei urtetik behin arrisku psikosozialen eta ergonomi-
koen azterketa egingo du Haurreskola Partzuergoak.
Lehenengoa 2025/2026an ikasturtean egingo da.

69. artikulua: Sexu jazarpena.

Sexu jazarpena eta sexuan oinarritutako jazarpena,
indarkeria matxistaren agerpenak dira eta pertsonen
arteko tratu berdintasunaren aurkakoak. Honen aurrean
Hezkuntza komunitatearekin batera espazio berdinean
dauden pertsona ezberdinen arteko botere harremanei
aurre egiteko prebentzio neurriak jartzeaz gain, edozein
erasoari erantzuna emateko protokolo bat adostu
beharra dago, hezitzaile, kudeaketa alorreko langile,
familiak eta haurrak kontuan izango dituenak.

70. artikulua: Formakuntza

Betetzen den lanpostuko eginkizunei edo lanbide
sustapenari lotutako beste ikastaro batzuk finantzatze-
ko 4.500 euroko urteko funtsa ezartzen da. Funtsen
deialdia 2024/2025 ikasturtean egingo da.

Haurreskolak Partzuergoko hezitzaileek, haur hezkun-
tzako lehen ziklorako egokiak diren Prest Gara pro-
graman antolatutako ikastaroetan irakasleen baldintza
berdinetan parte hartzeko aukera izango dute.

71. artikulua: Euskalduntzea.

Haurreskolak Partzuergoak hobekuntza profesiona-
la aztertu eta bultzatuko du gai honetan, ahal duen
neurrian. Langileak euskalduntzeko plana egingo da
eta euskalduntzean hobetzeko beste erakunde batzuk
eskainitako ikastaroetan parte hartzeko aukera eskai-
niko zaie haurreskolak Partzuergoko langileei, 25/26
ikasturtean parte hartu ahal izateko helburuz.

73. artikulua: LGTBI pertsonen berdintasuna bermatzea.

LGTBI pertsonen tratu- eta aukera-berdintasuna ber-
matzeko, Haurreskolak Partzuergoak sexu- eta gene-
ro-aniztasunaren aldeko neurriak hartuko ditu.

74.artikulua: Sexu-joera, genero-identitatea eta ge-
nero-adierazpenaren araberako jazarpenaren aurkako
protokoloa.

Protokoloak jazarpen egoera baten aurrean eman
beharreko pausoen deskribapen zehatz eta argia
azalduko du, eta LGTBI kolektiboarekiko jazarpen eta
bortizkeria mota guztien prebentzio goiztiarra sustatu.
Babes osoa eskainiko dio jazarritako pertsonari, neurri
eraginkor eta azkarren bidez.

STEILASEN IRAKURKETA

Diagnostiko hori duela urteak egin zen
Haurreskolak Partzuergoan eta emaitzak ez
dira publiko egin oraindik, neurriak ere ez ziren
hartu. Artikulu honek ba al du bermerik?

Positiboki baloratzen dugu egoera hauetarako
eskuhartze  baten  beharraren  inguruan
hausnartu izana. Hala ere, zehaztapenak falta
dira: noiz, nola... egingo den, adibidez.

Onura izan daitekeen arren, Haurreskolak
Partzuergoak ematen dituen prestakuntza-
jardueretarako inbertsioa gutxituz joan da
urteetan zehar.

Prest Garan parte hartzeko aukera borondate
politikoaren baitan zegoen. Hala ere, behingoz
jaso izana ondo ikusten dugu.

Zehaztapenak eta sendotasuna falta dira, baina
eskertu dugu proposamena.

Oso positiboki  baloratzen dugu, baina
zehaztapenak falta dira: nola, noiz... egingo
den, adibidez.

Oso positiboki  baloratzen dugu, baina
zehaztapenak falta dira: noiz, nola... egingo

den, adibidez.

Xedapen Gehigarriak

Bigarrena. Berme klausula. Lan legepeko hezitzaileen klausula berdina

) ) ] o ) txertatu dute.
Hitzarmen honetan jasotzen diren aurrerakinei, nomina

aurrerapenei, bizi-aseguruari, istripuari, erantzunkizun Kudeaketa langileen soldata administrazio
zibilari, joan etorrien balioei eta lizentzia eta baimenei orokorreko langileen soldatarekin parekatzea
buruzko klausulak hobetu egingo dira Hezkuntza beharrezkoa zen eta egin beharreko gauza.

Saileko lan legepeko hezitzaileen lan hitzarmenean
ezartzen diren baldintzen arabera.

Kudeaketa alorreko langileen kasuan gainera,
administrazio orokorreko lanaldiaren, ordutegiaren...,
inguruko akordioak aplikatuko dira. Egokitzapen hori
berehalakoa izango da eta aipatutako erabakietan
dituen ondorio berberak izango ditu.

Hirugarrena. Kudeaketako langileen barne Urteak daramatzagu hauek eskatzen eta
sustapena. negoziazioaren hasieratik egingo zirela esan
izan digute.

Kudeaketa alorreko langileen barne sustapena,
ordezkoen araudia eta ordezkapenak egiteko
kasuistikak negoziatzeko egutegia zehaztuko da lan
hitzarmenaren sinadurarekin batera.

Barne sustapenen araudia, ordezkoen araudia,
ordezkapenak egiteko kasuistikak 24-25eko hirugarren
hiruhilekoan negoziatuko dira.

Kudeaketako lan poltsan izen ematea eta baremazioa
2026ko lehenengo sei hilabetetan egingo da.

Eranskinak

ltzarri plana.

Haurreskolak Partzuergoko pertsonalgoaren hitzarmen
hitzarmen kolektiboari buruzko akordioa.

Administrazioak plantilak esleitzeko erabiliko duen
dokumentua sortu du. Bertan hurrengoa aipatzen da:

¢ Funtsezko aldagaiak kontuak hartuko dituen eta
haurreskoletan giza baliabideak modu zuzen eta
eraginkorrean banatuko direla bermatuko duen
esparru bat ezartzea.

e Aztertuak izango diren aldagai batzuk: gela
kopurua, hezitzaile kopurua, haurren ordutegia,
eraikinaren ezaugarriak... dira

Gure eskaera historikoa izan da ITZARRIn
langile publikoek jasotzen duten dirua gure
soldatetan zuzenean jasotzea. STEILASek ez
du horrelako pentsio planik babesten. Izan
ere, diru hau kobratu arte Eusko Jaurlaritzak
kudeatzen du honen erabilera, berak nahi
duen enpresa pribatutan inbertitzeko aukera
du innobazio enpresarialaren izenean.

Beste langile publiko guztiek ITZARRI badute.

Dokumentu hau aparteko dokumentu bat
da, Lan Hitzarmenetik at geratzen dena. Hau
datozen hilabeteetan zehar mahai parekidean
negoziatzeko euskarria izango da, bidea nondik
norakoa izango den baldintzatuko duena.

Bertan azaltzen den bezala, honako helburu
hau dago zehaztuta: “Funtsezko aldagaiak
kontuan hartuko dituen eta haurreskoletan giza
baliabideak modu zuzen eta eraginkorrean
banatuko direla bermatuko duen esparru bat
ezartzea”.

Hitzei erreparatu ezkero, eta dokumentu osoa
irakurri ostean, berme sendorik ez duela argi
geratzen da. Subjektibitatearen ertzean ge-
ratzen diren aditzak erabili izanak, borondate
ezaren isla nabarmena adierazten du, konpro-
miso gutxi eta irtenbideak motz. Esanak hai-
zeak daramatzala, alegia.

Gure egunerokotasuna aurrera ateratzeko lan
karga arintzea ezinbestekoa dela behin eta
berrizberretsiizan dugu. Haurreskoletan sortzen
diren eginbeharrak asetzeko, prestakuntza eta
koordinazio lanak aurrera eramateko, haurren
ongizatea eta familien beharrak lagundu ahal
izateko, hezitzaileon lan osasuna zaintzeko,
etab... Baina argi dago leku berean geratzen
garela honelako proposamenekin, bidean
aurrera egin beharrean.




Il. ERANSKINA. HAURRESKOLAK PARTZUERGOAN
ALDI BATERAKO EGON DAITEZKEEN HEZITZAILEEN BEHARRAK
ETA ORDEZKAPENAK BETETZEKO HAUTAGAIEN
KUDEAKETARAKO ARAUDIA

Lan hitzarmenaren zirriborroan Ordezkoen araudia txertatu dute eranskin moduan. Aldaketa
horrek berme gehiago ematen du araudia aplikatzerako orduan, bainazirriborroan txertatzeak
seguraski beste intentzio batzuei erantzun nahi die. Izan ere, zer esan nahi zuen enpresak,
hain beharrezkoak diren ordezkagunea eta ordezkoen araudi egokitua ez zituztela martxan
jarriko ez bagenuen Lan hitzarmen berria sinatzen? Txantaia bat zen? STEILASetik garbi
daukagu oso beharrezkoa dela ordezkagunea, bai ordezkoen bizitza eta baita kudeaketa
langileen lan zama arintzeko ere. Eta ez dugu txantaiarik onartuko.

Gainera, araudian aldaketa asko proposatzen dira, ordezkapen telematikoak uztartzeko
beharrezkoak. STEILASetik hainbat proposamen egin ditugu, lanpostuak hartzeko aukerak
handitzeko eta kontratazioaren banaketa errazteko. Aurreikusten baitugu zeintzuk izango
diren etorkizunean emango diren kasuistikak eta hauei aurre hartuz konponbideak eman
nahi izan dizkiegu. Aplikatiboa 25/26 ikasturtean martxan jartzeko asmoa jaso du enpresak
helarazi digun azken dokumentuan.

Jarraian ikus ditzakezue ordezkoen araudian dauden aldaketa esanguratsuenak:

e Lehentasun irizpidean aldaketa ezberdinak egon dira zirriborro ezberdinetan.
Hasierako proposamenetan lehentasuna zentro batera eta pertsona batera mugatzen
zen eta ikasturtetik ikasturtera galdu egiten zen. STEILASen ekarpena partzialki
onartu dute azken zirriborroan: lehentasuna soilik azkenengo zentroan sortuko da
(beste azken zentroetan mantentzea ez dute onartu), baina ikasturte batetik bestera
mantenduko da.

Aurreikusi ezin diren eta egunean bertan hastekoak diren premiazko beharrak
betetzeko eskaintzak telefonoz burutuko dira goizeko lehen orduan: Jakin badakigu
telefono deiekin arazo asko sortzen direla, horregatik, zerbitzuan eta ordezkapenak
betetzerakoan arazoak ekidite aldera, eta lana eta bizitza uztartzeko eskubidearen
baitan, hautagaiek egunean bertan lan egiteko deiak jaso nahi dituzten aukeratzeko
ordezkagunean laukitxoa txertatzea eskatu dugu eta onartu dute. Horrela, langile
bakoitzak erabakiko du deiak jaso nahi dituen edo ez.

Bete gabe geratzen diren lanpostuak (forzosoak): Administrazioak zerrendan dagoen
azken hautagaiari banatzeko proposamena jarri zuen mahai gainean. STEILASen
proposamena hau izan da: izen ematea urtean behin zabaltzen denez borondatezko
hautagairik ez balego ikasturte horretan, lanaldi eta zonalde bakoitzean, ezinbesteko
kontratuak pertsona berberek jasoko lituzkete beti. Hau ekiditeko, zerrendetan izen
ematea beti zabalik egotea beharrezkoa da guztiz, zerrendaren azken pertsona aldatzen
joateko. Gure proposamenarekin, birbaremaziotik kanpo izena ematerakoan zerrendako
azken postuan sartu eta birbaremazio aldian barematuko lirateke (Lan legepeko irakasle
eta hezitzaileetan kudeatzeko modu berdina eskatzen dugu). Administrazioak ez du
onartu.

* Neurri onuragarriak:

Nahiz eta negoziazio osoan zehar gure ekarpen garrantzitsu hauei muzin egin, azken
zirriborroan jasoak izan dira. Hauek dira negoziazio osoan zehar proposatu ditugun
neurriak:

* Heren batean lan egindako hilabete bakoitzeko: 0,033 puntu.
* Egunean bertan joateko kontratuak hartuz gero 0,005 puntu kontratu bakoitzeko.
e 1/3ko kontratuak esklusibitateaz salbuetsita egongo dira.

* 165 egun baino gehiago lan egitegatik jasotako neurria: aurreko zirriborroetan
0,31 puntu gehigarriak kendu zituzten. Gure ekarpenak haratago joan dira eta
konpentsazio gehigarriak eskatu ditugu. Azken zirriborroan 0,31 puntuak berriro ere
sartzea lortu dugu, baina ez proposatutako neurria konpentsatzaile sakonagoak.

Gauzak horrela, harrotasunez esan dezakegu STEILAS sindikatuari esker ordezkoen
araudian ordezko hezitzaileen lana eta bizitza uztartzeko txertatutako neurriak jaso direla,
baita zerbitzuaren kalitatea eta egunerokotasuna bermatzen lagunduko dituztenak ere. Hala
ere, ekarpen batzuk bidean geratu dira, baina borrokan jarraituko dugu horiek momenturen
batean txertatuak izateko.

